
17.25 CUNTRASTS SIN SRF 1

Mancanza da scolastAs
Esser scolastA è bain ina professiun impurtan-
ta e bella? Tuttina ston ils manaders e las ma-
nadras da scola ir en schanuglias per pudair oc-
cupar las plazzas libras a moda cuntentaivla.
Pertge è quai uschia?È questa professiun daven-
tada uschè nunattractiva?

Il team dals «Cuntrasts» ha visità mana-
dras e manaders da scolas en differentas
regiuns dal chantun per vegnir a savair,
co ch’i va per il mument cun lur incu-
mbensa e cun tge sentiments ch’els guar-
dan en il futur. En fitg bleras scolas èsi
ina sfida d’occupar plazzas libras cunper-
sunas d’instrucziun che han la scolaziun
pedagogica necessaria.Equesta situaziun
daventa onn per onn pli acuta. Interes-
santamain n’hanbetg tut las scolas ilsme-
dems problems d’occupar plazzas ch’èn
vegnidas libras. I dat lieus attractivs e
main attractivs. Tge giavischs e tge resal-
vas ch’ils magisters e las magistras futu-
ras han e tge pretaisas areguard lur lieu
d’instrucziun preferì, avain nus dumandà
studentas e students da la Scola auta da
pedagogia dal Grischun.

